
RHEOLAU 
GOFAL CYMDEITHASOL CYMRU (COFRESTRU) 2021





Mehefin 2021




Mae’r broses o reoleiddio cofrestru ac addasrwydd i ymarfer y gweithlu gofal cymdeithasol gan Ofal Cymdeithasol Cymru yn cael ei rheoli gan dri math o ddogfen gyfreithiol, sydd oll yn berthnasol i gofrestru ac addasrwydd i ymarfer unigolion cofrestredig:

· Deddf Rheoleiddio ac Arolygu Gofal Cymdeithasol (Cymru) 2016 (y Ddeddf);
· Rheoliadau Llywodraeth Cymru;
· Cyfres Gofal Cymdeithasol Cymru o Reolau Cofrestru a Rheolau Addasrwydd i Ymarfer.

Nid yw cynnwys y Ddeddf na’r Rheoliadau wedi’i nodi yn y Rheolau hyn. Felly, dylech ddarllen cynnwys y Ddeddf a’r Rheoliadau ar y cyd â’r Rheolau i gael dealltwriaeth gynhwysfawr o’r gweithdrefnau cofrestru ac addasrwydd i ymarfer.

Mae’r Ddeddf ar gael yn: https://www.legislation.gov.uk/anaw/2016/2/contents/enacted/welsh.

Rhestrir y Rheoliadau isod a gellir eu gweld yn - https://www.legislation.gov.uk/cy/wsi

· Rheoliadau Gofal Cymdeithasol Cymru (Ehangu Ystyr “Gweithiwr Gofal Cymdeithasol”) 2016 
· Rheoliadau Gofal Cymdeithasol Cymru (Pennu Gweithwyr Gofal Cymdeithasol) (Cofrestru) 2016  
· Rheoliadau Gofal Cymdeithasol Cymru (Cynnwys y Gofrestr) 2016 
· Rheoliadau Gofal Cymdeithasol Cymru (Rhestr o Bersonau sydd wedi eu Tynnu oddi ar y Gofrestr) 2016 
· Rheoliadau Gofal Cymdeithasol Cymru (Cyfansoddiad Paneli: Personau Rhagnodedig) 2016 
· Rheoliadau Gofal Cymdeithasol Cymru (Achosion gerbron Paneli) 2016 
· Rheoliadau Gofal Cymdeithasol Cymru (Achosion gerbron Paneli) (Diwygio) 2017
· Rheoliadau Gofal Cymdeithasol Cymru (Pennu Gweithwyr Gofal Cymdeithasol) (Cofrestru) (Diwygio) 2018
· Rheoliadau Gofal Cymdeithasol Cymru (Pennu Gweithwyr Gofal Cymdeithasol) (Cofrestru) (Diwygio) 2020

Mae rheolau Gofal Cymdeithasol Cymru ar gael yn: 
https://socialcare.wales/collections/social-care-wales-2017-rules


Mae Gofal Cymdeithasol Cymru, wrth arfer ei bwerau o dan adrannau 73(2) a (4), a 91(2) Deddf Rheoleiddio ac Arolygu Gofal Cymdeithasol (Cymru) 2016 (“y Ddeddf”) a’r holl bwerau eraill sy’n galluogi Gofal Cymdeithasol Cymru yn hynny o beth, ac ar ôl ymgynghori yn unol ag adran 75 y Ddeddf, drwy hyn yn gwneud y Rheolau canlynol:

RHAN I

CYFLWYNIAD

Cyfeirio, cychwyn ac effaith
 
[bookmark: _Hlk527471511]1	(1)  Ceir cyfeirio at y Rheolau hyn fel Rheolau Gofal Cymdeithasol Cymru (Cofrestru) 2021 a byddant yn dod i rym ar 31 Mawrth 2021.

            (2)  Bydd y Rheolau hyn yn berthnasol i weithiwr gofal cymdeithasol sydd, ar y dyddiad y daw’r Rheolau hyn i rym:

                   (a) wedi’i gofrestru fel:
			
i. Gweithwyr Cymdeithasol,
ii. Rheolwyr Gofal Preswyl i Blant,
iii. Rheolwyr Cartrefi Gofal i Oedolion,
iv. Rheolwyr Gofal Cartref,
v. Rheolwyr Gwasanaethau Mabwysiadu,
vi. Rheolwyr Lleoli Oedolion,
vii. Rheolwyr Eiriolaeth,
viii. Rheolwyr Gwasanaethau Maethu,
ix. Rheolwyr Canolfannau Preswyl i Deuluoedd,
x. Gweithiwr Gofal Cartref,
xi. Gweithiwr Gofal Preswyl i Blant, 
xii. Gweithiwr Cartref Gofal i Oedolion, neu
xiii. Gweithwyr Canolfannau Preswyl i Deuluoedd, ac

                   (b) yr oedd ei gofrestriad, neu ei gofrestriad a adnewyddwyd ddiwethaf, wedi dechrau rhwng 1 Ebrill 2018 a 31 Mawrth 2021.  

            (3)  Mae’r Rheolau hyn yn gwneud diwygiadau i Reolau Gofal Cymdeithasol Cymru (Cofrestru) 2018 a Rheolau Gofal Cymdeithasol Cymru (Cofrestru) 2020 fel y bônt yn berthnasol i weithwyr gofal cymdeithasol o fewn paragraffau 1(2) (a) a (b) y Rheol hon, at ddiben ymestyn y cyfnod y bydd eu cofrestriad yn effeithiol o dair blynedd i bedair blynedd unwaith yn unig. 

            (3)  Ni fydd y Rheolau hyn yn berthnasol mwyach i unrhyw weithiwr gofal cymdeithasol ar ddiwedd y cyfnod estynedig y cyfeirir ato ym mharagraff (3) y Rheol hon a bydd unrhyw gyfnod cofrestru dilynol yn effeithiol am gyfnod o dair blynedd. 


Dehongli

2 (1)	Yn y Rheolau hyn, oni bai bod y cyd-destun yn mynnu fel arall: 

Ystyr “Deddf” yw Deddf Rheoleiddio ac Arolygu Gofal Cymdeithasol (Cymru) 2016;

Ystyr “cofrestr” yw’r gofrestr a gynhelir gan Ofal Cymdeithasol Cymru o dan adran 80 y Ddeddf;

Ystyr “cofrestriad” yw’r cofnod yn y gofrestr sy’n ymwneud ag unigolyn cofrestredig penodol;

Ystyr “blynyddol perthnasol” yw’r ffi berthnasol a nodir yn Atodlen 1 Rheolau Gofal Cymdeithasol Cymru (Cofrestru) 2020, neu fel a bennir wedi hynny gan Ofal Cymdeithasol Cymru; 

Ystyr “gweithiwr gofal cymdeithasol perthnasol” yw gweithiwr gofal cymdeithasol y mae Rheol 1(2) (a) a (b) yn berthnasol

RHAN II

DIWYGIO RHEOLAU GOFAL CYMDEITHASOL CYMRU (COFRESTRU) 2018 

            3 (1)	Pan fydd gweithiwr gofal cymdeithasol perthnasol, ar y dyddiad y daw’r Rheolau hyn i rym, yn ddarostyngedig i gyfnod cofrestru a ganiatawyd neu a adnewyddwyd ddiwethaf o dan Reolau Gofal Cymdeithasol Cymru (Cofrestru) 2018, bydd y Rheolau hynny’n cael eu diwygio fel a ganlyn:

                        HYD A DARFODIAD COFRESTRIAD

                        Yn Rheol 25:

                        (a) ym mharagraff (1), ar gyfer is-baragraff (a) amnewid:

                             '(a) pan fo’r unigolyn cofrestredig yn weithiwr gofal cymdeithasol perthnasol:

                             (i) am dair blynedd o ddyddiad caniatáu’r cais am gofrestriad neu adnewyddu cofrestriad; ac 

                             (ii) am gyfnod arall o 12 mis o drydydd pen-blwydd dyddiad caniatáu’r cais am gofrestriad neu adnewyddu cofrestriad, ar ôl talu’r ffi flynyddol berthnasol.'

                        (b) ym mharagraff (3), ar gyfer is-baragraff (a) amnewid:

          '(a) yn achos gweithiwr gofal cymdeithasol perthnasol:

             (i) pan fydd is-baragraff (1)(a)(ii) y Rheol hon yn berthnasol, ar ddiwedd cyfnod o bedair blynedd o ddyddiad caniatáu’r cais am gofrestriad neu adnewyddu cofrestriad, neu

            (ii) pan na fydd is-baragraff (1)(a)(ii) y Rheol hon yn berthnasol, ar ddiwedd cyfnod o dair blynedd o ddyddiad caniatáu’r cais am gofrestriad neu adnewyddu cofrestriad.'


ATODLEN 5
RHAGLEN GADARNHAU AR GYFER GWEITHWYR CYMDEITHASOL NEWYDD GYMHWYSO

Rhaid i bob gweithiwr cymdeithasol a gofrestrwyd gyntaf gyda Gofal Cymdeithasol Cymru a gymhwysodd ar neu ar ôl 1 Ebrill 2016, o fewn ei gyfnod cofrestru cyntaf o dair blynedd, y mae’n gweithio fel gweithiwr cymdeithasol yn ystod y cyfnod hwnnw, naill ai: 

(1) cwblhau Rhaglen Gadarnhau ar gyfer gweithwyr cymdeithasol newydd gymhwyso a gymeradwywyd gan Ofal Cymdeithasol Cymru, neu 
(2) ymgymryd â’r cyfryw hyfforddiant ag y mae Gofal Cymdeithasol Cymru yn ei fynnu neu’n ystyried ei fod yn gyfatebol.



RHAN III

DIWYGIO RHEOLAU GOFAL CYMDEITHASOL CYMRU (COFRESTRU) 2020 

            4 (1)	Pan fydd gweithiwr gofal cymdeithasol perthnasol, ar y dyddiad y daw’r Rheolau hyn i rym, yn ddarostyngedig i gyfnod cofrestru a ganiatawyd neu a adnewyddwyd ddiwethaf o dan Reolau Gofal Cymdeithasol Cymru (Cofrestru) 2020, bydd y Rheolau hynny’n cael eu diwygio fel a ganlyn:

         
                       HYD A DARFODIAD COFRESTRIAD

                        Rheol 25:

                        (a) ym mharagraff (1), ar ôl is-baragraff (c) mewnosod:

                  '(d) am gyfnod arall o 12 mis o drydydd pen-blwydd dyddiad caniatáu’r cais am gofrestriad neu adnewyddu cofrestriad, ar ôl talu’r ffi flynyddol berthnasol.'

                        (b) ym mharagraff (5), ar ôl is-baragraff (b) mewnosod:

                 '(c) yn achos gweithiwr gofal cymdeithasol perthnasol, ar ddiwedd y cyfnod o 36 mis o ganiatáu’r cais am gofrestriad neu adnewyddu cofrestriad.'

                        (c) ym mharagraff (5), ar gyfer is-baragraff (c) amnewid: 

                 '(d) heblaw pan fydd is-baragraff (5) (a), (b) neu (c) yn berthnasol, yn achos gweithiwr gofal cymdeithasol perthnasol, ar ddiwedd y cyfnod o bedair blynedd o ganiatáu’r cais am gofrestriad neu adnewyddu cofrestriad.'

	ATODLEN 3
RHAGLEN GADARNHAU AR GYFER GWEITHWYR CYMDEITHASOL NEWYDD GYMHWYSO

Rhaid i bob gweithiwr cymdeithasol a gofrestrwyd gyntaf gyda Gofal Cymdeithasol Cymru a gymhwysodd ar neu ar ôl 1 Ebrill 2016, o fewn ei gyfnod cofrestru cyntaf o dair blynedd, y mae’n gweithio fel gweithiwr cymdeithasol yn ystod y cyfnod hwnnw, naill ai: 

(1) cwblhau Rhaglen Gadarnhau ar gyfer gweithwyr cymdeithasol newydd gymhwyso a gymeradwywyd gan Ofal Cymdeithasol Cymru, neu 
(2) ymgymryd â’r cyfryw hyfforddiant ag y mae Gofal Cymdeithasol Cymru yn ei fynnu neu’n ystyried ei fod yn gyfatebol.





Llofnodwyd ar ran Gofal Cymdeithasol Cymru

